
Mir Stammdeschphilosophen maache nie die Auje zo.
Sin Kanzlerin un Papst, Bundestrainer suwiesu.
Bei uns he ahn d'r Thek
künnt die Welt su einfach sin.
Ein Hoch auf alle Sünden, die ertränke mir im Rhing.

Refrain:
Uns jeiht et jot, mer maache uns de Welt,
jo-ho-hot, su wie se uns jefällt.
Kumm jevv uns noch en Rund,
mer finge schon ne Jrund.
Su jung weede mir uns all he nie mieh widder sin.
Uns jeiht et jot.

Mir Kleine von d'r Stross, mir wisse wat et koss
Miete, Maut un Müllabfuhr, wat es met üch bloss loss.
D'r Sprit es vill zo düür, ävver laufe es jesund.
Maat ihr doch ühr Diäte un mir dä Deckel rund.

Refrain:
Uns jeiht et jot, …

